
DENA dago koloka. 

Mendebalde honetan, ner-

tsiki zein laxoki, bi gizaurene-

kiko harremanetan bizi izan da 

jendea azkeneko mende hone-

tan: Galilea-ko Jesus eta Treveris-ko Marx. 

Hots, bi zutabe nagusi horiek koloka daude, lu-

rrean dagoeneko. Oso ezaguna baita (Levi-Strauss) 

Australia ondoko Trobriand uharte hartan gertatu 

omen zena: munduaren ardaztzat edukitako jain-

ko-imajinak porroskatzean, jan eta edan ezinaz hil 

baitziren denak, poliki-poliki. zutoinik gabeaz. 

Krisi nagusi horri, Euskal Herriarena erasten zaio, 

PNVa ez da, urrik eman ere, herri honek, bere burua 

altxako badu. behar duen tresna. EE eta EA, disi-

mulatu ezinezko moduan, deuseztatzeko eran ager-

tzen zaizkigu. Ezker abertzalea, ageri denez, «im-

passe» osoan. 

Ez dago euskarririk. Alderdi politikoen jokabi-

dea, ulertu ezinezko bihurtu da. Populuaren ustez, 

azpijokoek ez bestek azal dezakete ilunpe trinko ho-

ri. Mestidantza da nagusi, inoiz izan ez den bezala. 

Eta, jakina. mesfidatzari itsatsiak, etsipena eta 

ezintasuna. 

Post-modernoen loraldiak lur sakon hauetan 

dauzka bere sustraiak: jendeak ez du ezertan sines-

ten. Hamabost urtetan erraustu egin da alderdien 

sinesgarritasuna. 

Zer egin? Erantzutea ez da erraza. 

Super-dogma eta hyper-teoria orokorren porrota 

osoa izanik. normala da aberrien pizkundea: popu-

luak bere bihotzean sendituz eta bere eskuez ikutuz 

jokatu nahi du. Ekologisten «Small is beautiful» 

famatua datorkigu burura. 

Eta dogma sinesgarririk ez dagoenez, idei-aska-

tasuna behar bide da aurrenik: Kontrol ideologikoen 

heriotza. Nork dauka hemen isil-arazteko ahala? 

Nondik etorri zaio ahalmen miresgarri hori? 

Eta askatasuna dionak, pluraltasuna dio. Eta 

«anarkia». sentidurik sakonenean. Isil bitez proze-

sua «goitik» (?) bideratu nahi luketenak. Gaur hobe 

bihar baino. 




